
ᒫᑦᓯ 10, 2006

ᐱᑦᔪᑎᓕᒃ:
ᑎᑎᕋᖅᑕᐅᒋᐊᖓᖅᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᒪᓕᒐᕋᓛᖏᑦ ᐊᒻᒪᓗ ᑎᓕᓯᔾᔪᑎᑦ ᕿᒥᕐᕈᓂᐊᖅᑕᓯ ᐊᒻᒪᓗ ᐅᖃᐅᓯᖃᕝᕕᒋᓗᒋᑦ

ᐃᓚᓐᓈᒃ ᐊᖑᑏ ᐅᕝᕙᓘᓐᓃᑦ ᐊᕐᓈᖅ, 

ᑖᓐᓇ ᑎᑎᖅᑲᖅ ᐃᓕᓐᓄᑦ ᑐᕌᖓᔪᖅ ᑭᒡᒐᖅᑐᐃᔨᐅᓗᑎᑦ ᓄᓇᖃᖅᑳᖅᓯᒪᔪᓂᑦ ᐅᕝᕙᓘᓐᓃᑦ ᐊᓪᓚᓂᒃ ᐱᔪᓐᓇᐅᑎᖃᑦᑐᑦ ᐋᕐᑎᑯᓪ 40-ᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᒥ  (NLCA).

ᑎᓯᐱᕆ 2003-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᑦ (GN) ᐊᖏᕈᑎᖃᓚᐅᕐᒪᑕ ᐆᒪᔪᓕᕆᓂᕐᒧᑦ ᐱᖁᔭᒥᒃ, S.Nu, 2003 C.26. ᑖᓐᓇ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᒪᓕᒐᕆᔭᐅᔪᖅ ᐊᖑᓇᓱᓐᓂᕐᒧᑦ, ᒥᑭᒋᐊᖃᕐᓂᕐᒧᑦ ᐊᒻᒪᓗ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᓕᕆᐊᕐᓂᒃ ᐃᓗᐊᓂ ᓄᓇᕗᑦ, ᐱᖃᓯᐅᑎᓯᒪᓪᓗᑎᒃ ᓄᓇᓂᒃ ᐊᑦᔨᒌᖏᑦᑐᓄᑦ ᐊᑐᖅᑕᐅᕙᑦᑐᒥᒃ. ᑖᓐᓇ ᐆᒪᔪᓕᕆᓂᕐᒧᑦ ᐱᖁᔭᖅ ᒪᓕᒐᖅᑎᒍᑦ ᑐᓐᖓᕕᖃᑦᑎᑎᒻᒪᑦ ᐊᒻᒪᓗ ᑐᑭᒧᐊᒍᑎᖏᔭᐅᓪᓗᓂ ᐆᒪᔪᓕᕆᓂᕐᒥᒃ ᐊᐅᓚᑦᑎᓂᕐᒧᑦ ᓄᓇᕗᒻᒥ, ᑭᓯᐊᓂᓕ ᐊᐅᓚᑦᑎᐊᕈᓐᓇᖁᓪᓗᒍ, ᐱᑕᖃᕆᐊᖃᑉᐳᖅ ᓇᓗᓇᐃᖅᑎᖅᓯᒪᔪᓂᒃ ᒪᓕᒐᕋᓛᓂᒃ ᐊᒻᒪᓗ ᑎᓕᓯᔾᔪᑎᓂᒃ.  

2003-ᒥᓂᑦ ᐋᖅᑭᒃᓱᐃᕙᓪᓕᐊᓯᒪᒐᑦᑕ ᒪᓕᒐᕋᓛᓂᒃ ᐊᒻᒪᓗ ᑎᓕᓯᔾᔪᑎᓂᒃ ᐱᑕᖃᕆᐊᓕᓐᓂᒃ ᑖᒃᓱᒧᖓ ᐆᒪᔪᓕᕆᓂᕐᒧᑦ ᐱᖁᔭᒧᑦ ᐊᐅᓚᑦᑎᐊᕈᓐᓇᖁᓪᓗᒍ. ᐋᒌᓯᐅᑎᓪᓗᒍ 2004, ᑎᑎᕋᖅᑕᐅᒋᐊᖓᖅᑐᒥᒃ ᐃᓕᒃᓯᓐᓅᖅᓯᔪᖃᓚᐅᕐᒥᔪᖅ. ᓄᑖᖑᓂᖅᓴᐅᔪᑦ ᑎᑎᕋᕆᐊᖓᖅᑕᐅᓯᒪᔪᑦ ᐱᐊᓂᒃᑕᐅᓚᐅᖅᑐᑦ ᐃᐳᕈᒥᓂᒃ ᓯᑎᐱᕆᒧᑦ 2005-ᒥ.

ᐱᖃᓯᐅᑎᔪᖅ ᑖᒃᓱᒧᖓ ᑎᑎᖅᑲᒧᑦ ᑕᓐᓇ ᖃᕋᓴᐅᔭᐅᑉ ᑎᑎᕋᖅᕕᒃᓴᔭᖓ ᐃᓗᓕᖃᑦᑐᖅ: 
1. ᐱᐊᓂᕐᓯᒪᔪᑦ ᐊᑦᔨᖏᑦ ᑕᒪᕐᒥᒃ ᓄᑖᖑᓛᑦ ᑎᑎᕋᕆᐊᖓᖅᑕᐅᓯᒪᔪᑦ ᒪᓕᒐᕋᓛᑦ ᐊᒻᒪᓗ ᑎᓕᓯᔾᔪᑎᑦ; 

2. ᓇᐃᓪᓕᒋᐊᖅᓯᒪᔪᑦ ᐅᓂᒃᑳᑦ ᐃᓛᒃᑯᑦ ᑎᑎᕋᕆᐊᖓᖅᑕᐅᓯᒪᔪᑦ ᒪᓕᒐᕋᓛᑦ ᐊᒻᒪᓗ ᑎᓕᓯᔾᔪᑎᑦ; 

3. ᐅᓂᒃᑳᖑᔪᑦ ᑕᕐᕆᔭᐅᑎᑎᖑᑦ ᐊᕙᓗᒥ ᐋᖅᑭᓱᖅᑕᐅᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ (NWMB ᐅᕝᕙᓘᓐᓃᑦ ᑲᑎᒪᔩᑦ) ᐱᑦᔪᑎᖃᓗᐊᖅᑐᑦ ᐊᖑᓇᓱᓐᓂᕐᒧᑦ ᑭᓪᓕᒋᔭᐅᔪᓂᒃ (ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᑦ) ᐊᒻᒪᓗ ᑰᑕᖃᖏᓂᒃᑯᑦ ᑭᓪᓕᒋᔭᐅᔪᑦ (NQLs)) ᑐᒃᓯᕌᕆᔭᐅᔪᑦ ᑎᑎᕋᖅᑕᐅᒋᐊᖓᖅᑐᓂᒃ ᒪᓕᒐᕋᓛᓂ ᐊᒻᒪᓗ ᑎᓕᓯᔾᔪᑎᓂ; ᐊᒻᒪᓗ 

4. ᐊᑦᔨᖓ ᐆᒪᔪᓕᕆᓂᕐᒧᑦ ᐱᖁᔭᐅᑉ. 

ᖃᐅᔨᒪᓪᓗᒍ ᐱᓕᕆᖃᑎᒌᒋᐊᖃᕐᓂᐅᔪᖅ ᐊᐅᓚᑦᑎᓂᕐᒧᑦ ᐆᒪᔪᖁᑎᑦᑎᓐᓄᑦ ᐊᒻᒪᓗ  ᐱᒻᒪᕆᐅᓂᖓ ᐃᓚᒋᔭᐅᔪᑦ ᐃᑲᔪᖅᑐᐃᓂᖓ, ᐊᒻᒪᑦᑕᐅᖅ ᐱᓕᕆᐊᖑᔭᕆᐊᓖᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ ᑖᒃᑯᑎᒎᓇ ᓄᓇᑖᕈᑎᓄᑦ ᐊᖏᖃᑎᒌᒍᑎᑎᒍᑦ ᑎᑎᕋᖅᓯᒪᔪᑦ 40.2.16, 40.3.3, 40.4.5 and 40.5.4, ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᑐᔾᔨᖃᑎᒌᑦᓯᓐᓂᒃ ᐊᒻᒪᓗ ᐊᓯᖏᑦ ᑎᑎᖅᑲᐃᑦ, ᐊᒻᒪᓗ ᐅᕙᑦᑎᓐᓄᑦ ᑐᓂᓯᓗᑎᒃ ᐅᖃᐅᓯᒃᓯᓐᓂᑦ ᐊᒻᒪᓗ ᐃᓱᒫᓘᑎᑦᓯᓐᓂᑦ. 

ᑐᓴᖅᑎᒍᒪᓪᓗᑎᓪᓗ ᑲᑎᒪᔩᑦ ᑲᑎᒪᒍᒫᓐᓂᐊᕐᒪᑕ - ᑲᑎᒪᕋᐅᔭᕐᓂᒃᑯᑦ ᓇᒻᒪ 12 - ᒪᐃ 8 – 10-ᒧᑦ, 2006, ᒪᑐᐃᖓᓂᒃᑯᑦ ᐃᓱᒪᒋᔭᐅᓗᑎᒃ ᐊᖑᓇᓱᓐᓂᕐᒧᑦ ᑭᓪᓕᖁᑎᒋᔭᐅᔪᒪᔪᑦ ᐃᓗᐊᓃᑦᑐᑦ ᑎᑎᕋᕆᐊᖓᖅᑕᐅᓯᒪᔪᑦ ᒪᓕᒐᕋᓛᑦ ᐊᒻᒪᓗ ᑎᓕᓯᔾᔪᑎᑦ. ᐱᖃᓯᐅᑎᓯᒪᔪᖅ ᑖᒃᓱᒧᖓ ᑎᑎᖅᑲᒧᑦ ᐊᑦᔨᖓ ᑲᑎᒪᔨᕋᓛᖑᑲᐃᓐᓇᖅᑐᑦ ᐊᑐᖅᓯᔾᔪᑎᖏᑦ, ᑐᕌᖓᔪᑦ ᑲᑎᒪᓂᕐᒧᑦ, ᑲᑎᒪᔩᑦ ᒪᓕᓐᓂᐊᖅᑕᖓ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑎᓕᐅᕆᕗᑦ ᑲᑐᔾᔨᖃᑎᒌᑦᓯᓐᓂᒃ ᐃᓚᐅᖁᓪᓗᒋᑦ ᐱᓕᕆᓂᕐᒧᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᓱᒪᓕᐅᕈᑎᒋᒋᐊᖃᕐᓂᐊᖅᑕᖏᓐᓄᑦ ᐊᖑᓇᓱᓐᓂᕐᒧᑦ ᑭᓪᓕᖁᑎᒋᔭᐅᔪᓂᑦ ᐊᒃᑐᐃᓂᐊᖅᑐᑦ ᐃᓕᒃᓯᓐᓂᒃ ᓄᓇᖃᖅᑳᖅᓯᒪᔪᓂᑦ ᐅᕝᕙᓘᓐᓃᑦ ᐊᓪᓚᓂᑦ ᐋᕐᑎᑯᓪ 40-ᒥ ᐊᖑᓇᓱᓐᓂᕐᒧᑦ ᐱᓕᕆᓂᖏᑎᒍᑦ ᐃᓗᐊᓂ ᓄᓇᑖᕈᑎᓄᑦ ᓇᓗᓇᐃᖅᑕᐅᓯᒪᔪᒥ (NSA).   

ᐱᓗᐊᖅᑐᒥᓪᓗ ᕿᒥᕐᕈᖃᑕᐅᔪᒪᑐᐃᓐᓇᕆᐊᖃᑦᑐᑎᑦ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᑦ ᑎᓕᔾᔪᑎᒃᓴᓄᑦ (ᑭᒡᒐᕖᑦ, ᐊᓯᖏᓪᓗ ᑎᒻᒥᐊᑦ ᐆᒪᔪᖅᑕᐅᓲᑦ, ᓇᓄᐃᑦ, ᐊᖥᐃᑦ, ᐅᒥᒻᒪᑦ, ᕿᑭᑦᑕᑦ ᑐᒃᑐᖏᑦ ᐊᒻᒪᓗ ᑲᕝᕖᑦ). ᓄᓇᖃᖅᑳᖅᓯᒪᔪᑦ ᐃᓄᖏᑦ ᐅᕝᕙᓘᓐᓃᑦ ᐊᓪᓚᐃᑦ ᑭᒡᒐᑐᖅᑕᑎᑦ ᑖᒃᑯᓇᓐᖓᑦ ᐆᒪᔪᖃᑦᑐᓂᒃ ᐃᓗᐊᓂ ᓄᓇᑖᕈᑎᓄᑦ ᓇᓗᓇᐃᖅᑕᐅᓯᒪᔪᒥ ᑐᓐᖓᕕᖏᑎᒍᑦ ᐋᕐᑎᑯᓪ 40, ᐊᒻᒪᓗ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐋᖅᑭᒃᓯᔪᒪᓕᖅᐸᑕ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᓂᒃ ᑖᒃᑯᓄᖓ ᓂᕐᔪᑎᓄᑦ, ᑲᑎᒪᔩᑦ ᑐᓂᓯᒋᐊᓖᑦ ᐃᓅᓇᓱᐊᕐᓂᕐᒧᑦ ᐱᔭᐅᒍᓐᓇᖅᑐᓂᒃ ᑭᓪᓕᖏᓐᓂᒃ ᓄᓇᖃᖅᑳᖅᓯᒪᔪᓄᑦ ᐅᕝᕙᓘᓐᓃᑦ ᐊᓪᓚᓄᑦ ᐃᓗᐊᓂ ᓄᓇᑖᕈᑎᓄᑦ ᓇᓗᓇᐃᖅᑕᐅᓯᒪᔪᒥ (ᑕᑯᓗᒍ ᓄᓇᑖᕈᑎᓄᑦ ᐊᖏᖃᑎᒌᒍᑎᒥ ᑎᑎᕋᖅᓯᒪᔪᑦ 40.2.5, 40.3.3, 40.4.2 ᐊᒻᒪᓗ 40.5.2). ᑕᐃᒪᑦᑐᖃᑦᑎᓪᓗᒍᓗ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᓕᕆᖃᑎᖃᕈᒪᕗᑦ ᑲᑐᔾᔨᖃᑎᒌᑦᓯᓐᓂᒃ ᕿᒥᕐᕈᓗᑎᒃ ᐊᑐᐃᓐᓇᐅᔪᓂᒃ ᖃᐅᔨᒪᓇᕈᑎᒋᔭᖓᓂᒃ ᓄᓇᖅᑳᖅᓯᒪᔪᖁᑎᓯ ᐅᕝᕙᓘᓐᓃᑦ ᐊᓪᓚᐃᑦ ᐊᖑᓇᓱᖃᑦᑕᕐᓂᖏᓐᓂᑦ ᓂᕐᔪᑎᓂᒃ ᐃᓗᐊᓂ ᓄᓇᑖᕈᑎᓄᑦ ᓇᓗᓇᐃᖅᑕᐅᓯᒪᔪᒥ. 

ᑐᑭᓯᒃᑲᓐᓂᕈᒪᒍᕕᑦ ᐅᕝᕙᓘᓐᓃᑦ ᑲᑎᒪᖃᑎᖃᕈᒪᒍᕕᓐ ᓄᓇᕗᑦ ᒐᕙᒪᒃᑯᓐᓂᑦ, ᐅᕝᕙᓘᓐᓃᑦ ᐃᑲᔪᕐᓗᑎᑦ  ᒪᓕᒐᓕᕆᓂᒃᑯᑦ, ᓴᓇᔪᓕᕆᓂᕐᑯᑦ ᐅᕝᕙᓘᓐᓃᑦ ᐅᖃᕝᕕᖃᕈᓐᓇᕐᓗᑎᑦ ᓄᓇᕗᑦ ᒐᕙᒪᒃᑯᓐᓄᑦ ᑎᑎᕋᖅᑕᐅᒋᐊᖓᖅᓯᒪᔪᑦ ᒪᓕᒐᕋᓛᓄᑦ ᐊᒻᒪᓗ ᑎᓕᓯᔾᔪᑎᓄᑦ ᖃᓄᑐᐃᓐᓇᑦᑎᐊᖅ ᐃᓱᒪᒋᔭᐃᑦ ᐊᑑᑎᖃᕐᓂᐊᕐᕆᐊᖓᓂᒃ, ᐱᓕᕆᔨᑎᑦ ᖃᐅᔨᒃᑲᐃᒍᓐᓇᖅᑐᓐ: 



Stephen Pinksen, Director



Policy, Planning and Legislation



Department of the Environment



Government of Nunavut



P.O. Box 1000, Station 1320



Iqaluit, NU



X0A 0H0



ᐅᖄᓚᐅᑎᖓ:
867-975-7700



ᓱᒃᑲᔪᒃᑯᑦ:
867-975-7740



spinksen@gov.nu.ca
ᓄᓇᕗᑦ ᒐᕙᒪᒃᑯᑦ ᑐᓐᖓᓱᒃᑎᑦᑎᕗᑦ ᐱᒍᑎᒃ ᐅᖃᐅᓯᕐᓂᒃ ᑐᕌᖓᖏᑦᑐᓂᒃ ᐊᖑᓇᓱᓐᓂᕐᒧᑦ ᑭᓪᓕᖁᑎᒋᔭᐅᔪᓄᑦ ᑐᖔᓂ ᒪᐃ 15, 2006. ᓄᓇᕗᑦ ᒐᕙᒪᒃᑯᑦ ᕿᒥᕐᕈᓂᐊᖅᐳᑦ ᑎᑎᕋᕆᖓᖅᓯᒪᔪᒥᒃ ᒪᓕᒐᕋᓛᓂᒃ ᐊᒻᒪᓗ ᑎᓕᓯᔾᔪᑎᓂᒃ, ᐊᒻᒪᓗ ᐊᓯᔾᔩᒋᐊᖅᑕᐅᑎᒋᓗᑎᒃ ᐊᓯᔾᔨᕆᐊᓕᒃᑕᖃᑉᐸᑦ. 

ᐅᖃᐅᓰᑦ ᑐᕌᖓᔪᑦ ᐊᖑᓇᓱᓐᓂᕐᒧᑦ ᑭᓪᓕᖁᑎᒋᔭᐅᔪᓄᑦ ᐊᓯᐊᑎᒍᑦ ᐋᖅᑭᒃᓯᒪᓂᖃᑦᑎᑕᐅᒋᕗᑦ. ᐱᑦᔪᑎᒋᓪᓗᒍ ᐱᕕᒃᓴᖃᕝᕕᖏᑕ ᐋᖅᑭᒃᓯᒪᓂᖏᓐᓄᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐱᓕᕆᓂᖏᓐᓄᑦ ᐃᓱᒪᔅᓴᖅᓯᐅᕈᑎᖃᕐᓂᕐᒧᑦ ᐊᖑᓇᓱᓐᓂᕐᒧᑦ ᑭᓪᓕᖁᑎᒋᔭᐅᔪᓂᒃ ᑎᑎᕋᖅᑕᐅᒋᐊᖓᖅᓯᒪᔪᓂ ᒪᓕᒐᕋᓛᑦ ᐊᒻᒪᓗ ᑎᓕᓯᔾᔪᑎᑦ, ᓄᓇᕗᑦ ᒐᕙᒪᒃᑯᑦ ᑐᓂᓯᓯᒪᔭᕆᐊᖃᑉᐳᑦ ᐊᖑᓇᓱᓐᓂᕐᒧᑦ ᑭᓪᓕᖁᑎᒋᔭᐅᔪᒪᔪᓂᒃ ᐊᒻᒪᓗ ᐊᓯᖏᓐᓂᒃ ᑎᑎᖅᑲᓂᒃ ᑲᑎᒪᔨᓄᑦ ᑐᖔᓂ ᒫᑦᓯ 27 2006 (ᑕᑯᓗᒍ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐱᖃᓯᐅᑎᓯᒪᔭᖓ ᑲᑎᒪᔨᕋᓛᖑᑲᐃᓐᓇᖅᑐᑦ ᐊᑐᐊᖅᓯᔾᔪᑎᖏᑦ). ᕿᒥᕐᕈᓂᐅᔪᑦ, ᑭᐅᔾᔪᑎᕗᑦ ᐅᕝᕙᓘᓐᓃᑦ ᐱᓇᓱᐊᒡᒐᕆᐊᖃᕐᓂᐅᔪᑦ, ᑕᐃᒃᑯᐊ ᐊᖑᓇᓱᓐᓂᕐᒧᑦ ᑭᓪᓕᖁᑎᒋᔭᐅᔪᒪᔪᑦ ᑐᓂᔭᐅᓯᒪᔭᕆᐊᓖᑦ ᑖᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐅᖓᑖᓅᖏᑦᑐᖅ ᑎᓴᒪᑦ ᐱᓇᓱᐊᕐᕈᓰᑦ - ᑐᖔᓂ ᐃᐳᕈ 21 2006. 

ᑐᑭᓯᒃᑲᓐᓂᕈᒪᒍᕕᑦ ᑲᑎᒪᔨᓂᒃ ᐅᕝᕙᓘᓐᓃᑦ ᑲᑎᒪᖃᑎᖃᕈᒪᒍᕕᓐ ᑖᒃᑯᓂᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ, ᐅᕝᕙᓘᓐᓃᑦ ᑐᓂᓯᒍᒪᒍᕕᑦ ᐅᖃᐅᓯᕆᔭᓐᓂᒃ ᑲᑎᒪᔨᓄᑦ ᐅᕝᕙᓘᓐᓃᑦ ᐃᓚᐅᓗᑎᑦ ᑲᑎᒪᓂᖃᓕᖅᐸᑕ ᑲᑎᒪᔩᑦ ᑲᑎᒪᕋᐅᔭᕐᓂᖅ ᓇᒻᒪ 12-ᖓᓂ, ᖃᐅᔨᒃᑲᐃᓚᐅᕆᑦ: 



Jim Noble, Chief Operating Officer



Nunavut Wildlife Management Board



PO Box 1379



Iqaluit, NU



X0A 0H0



ᐅᖄᓚᐅᑎᖓ: (867) 975-7305



ᓱᒃᑲᔪᒃᑯᑦ:     (867) 975-7320



jnoble@nwmb.com 

ᑲᑎᒪᕋᐅᔭᓚᐅᖅᑎᓪᓗᒋᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᑎᒪᓂᖅ ᓇᒻᒪ 12, ᑲᑎᒪᔩᑦ ᐊᒻᒪᓗ ᓄᓇᕗᒻᒥ ᒥᓂᔅᑕᖓ ᐊᕙᑎᓕᕆᔨᒃᑯᑦ ᒪᓕᓐᓂᐊᖅᐳᑦ ᐃᓱᒪᓕᐅᕈᑎᖃᕐᓂᕐᒧᑦ ᐊᑐᖅᑕᐅᔭᕆᐊᓕᒻᒥᒃ ᐃᓗᐊᓂ ᐃᓚᖓ 3 ᓄᓇᑖᕈᑎᓄᑦ ᐊᖏᖃᑎᒌᒍᑎᒥ ᐋᕐᑎᑯᓪ 5 ᐱᑦᔪᑎᖃᑦᑐᖅ ᑭᖑᓪᓕᖅᐹᒥ ᐊᖏᕈᑎᖃᕐᓂᖅ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᑦ ᐊᒻᒪᓗ ᑰᑕᖃᖏᓂᒃᑯᑦ ᐊᖑᓇᓱᓐᓂᕐᒧᑦ ᑕᕝᕙᓂ ᑎᑎᕋᕆᐊᖓᖅᑕᐅᓯᒪᔪᒥ ᒪᓕᒐᕋᓛᓂ ᐊᒻᒪᓗ ᑎᓕᓯᔾᔪᑎᓂ ᐱᐊᓂᒃᑕᐅᓂᐊᖅᑐᑦ ᐊᒻᒪᓗ ᑐᓂᔭᐅᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᖏᖅᑕᐅᓂᐊᕐᒪᑕ ᒥᓂᔅᑕᐃᑦ ᑲᑎᒪᔨᖏᓐᓄᑦ, ᐊᒻᒪᓗ ᐃᓕᔭᐅᓗᑎᒃ ᐱᖁᔭᓄᑦ. ᓂᕆᐅᒋᔭᐅᕗᖅ ᑕᒪᓐᓇ ᐊᑐᖅᑕᐅᓂᐊᕐᕆᐊᖓᓂᒃ ᐊᐅᔭᖓᓂ 2006. 

ᐃᓄᖏᑦ ᓄᓇᕗᑦ ᑲᑐᔾᔨᖃᑎᖃᒻᒪᑕ ᐊᒥᓱᑎᒍᑦ ᐆᒪᔪᖁᑎᑦᑎᓐᓂᒃ ᖃᓂᒋᔭᖏᓐᓃᑦᑐᓂᒃ ᓄᓇᓕᐅᔪᓂᒃ ᑕᒫᓂ ᐊᖏᔪᐊᓗᒻᒥ ᑭᓪᓕᒋᔭᖓᓂ ᐃᓗᐊᓂ ᑲᓇᑕᐅᑉ. ᑲᑐᔾᔨᒻᒥᔪᒍᑦᑕᐅᖅ ᐊᒥᓱᓂᒃ ᐱᖅᑯᓯᑐᖃᑦᑎᒍᑦ ᐊᒻᒪᓗ ᓴᓐᖏᔪᒃᑯᑦ ᑐᓐᖓᕕᐅᔪᓂᒃ  ᑕᒪᑐᒧᖓ ᐃᓕᖅᑯᓯᕐᒧᑦ ᐊᒻᒪᓗ ᐃᓅᓇᓱᐊᕐᓂᕐᒧᑦ ᐱᒻᒪᕆᐅᓂᕆᔭᖓ ᓱᓕ ᐆᒪᔪᐃᑦ ᐅᓪᓗᒥᐅᔪᖅ ᐃᓄᓯᕆᔭᑦᑎᓐᓂᒃ. ᑖᓐᓇ ᓄᑖᖅ ᐆᒪᔪᓕᕆᓂᕐᒧᑦ ᐱᖁᔭᖅ ᐊᒻᒪᓗ ᒪᓕᒐᕋᓛᑦ ᐊᒻᒪᓗ ᑎᓕᓯᔾᔪᑎᑦ ᐋᖅᑭᒃᑕᐅᓯᒪᔪᑦ ᓴᐳᔾᔨᓂᐊᕐᓗᑎᒃ  ᐊᒻᒪᓗ ᐱᕚᓪᓕᑎᑦᑎᓗᑎᒃ ᐃᓘᓇᖏᓐᓂᒃ ᐱᔪᓐᓇᐅᑎᓂᒃ ᐃᓗᐊᓃᑦᑐᑦ ᓄᓇᑖᕈᑎᓄᑦ ᐊᖏᖃᑎᒌᒍᑎᒥ, ᐱᖃᓯᐅᑎᓪᓗᒋᑦ ᑕᐃᒃᑯᐊ ᖃᓂᒋᔭᑦᑎᓃᑦᑐᑦ ᓄᓇᖃᖅᑳᖅᓯᒪᔪᑦ ᐃᓄᐃᑦ ᐊᒻᒪᓗ ᐊᓪᓚᐃᑦ ᑖᒃᑯᑎᒎᓇ ᐋᕐᑎᑯᓪ 40.

ᑕᐃᒪᓕ, ᐅᕙᒍᑦ ᑎᓕᐅᕐᕆᕗᒍᑦ ᐃᓚᐅᖁᓪᓗᑎᑦ ᑕᒪᑐᒪᓂ ᐱᒻᒪᕆᐅᔪᒥᒃ ᐱᓕᕆᐊᖑᓇᓱᐊᖅᑐᒥ ᑐᓂᓯᓂᒃᑯᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᐅᕝᕙᓘᓐᓃᑦ ᑕᒪᒃᑮᓐᓄᑦ, ᖃᐅᔨᒪᓇᑦᑎᐊᖁᓪᓗᒍ ᐱᔪᓐᓇᐅᑎᑎᑦ ᐊᒻᒪᓗ ᐱᔪᒪᔭᑎᑦ ᐃᓱᒪᒋᔭᐅᑦᑎᐊᕐᕋᓗᐊᕐᒪᖓᑕ.  

ᑎᑎᕋᖅᑐᖅ,

___________________



____________________

ᓴᐃᒪᓐ ᐊᕙ 




ᔫ ᑎᒍᓪᓚᒐᖅ

ᑐᒡᓕᐊ ᒥᓂᔅᑕᐅᑉ




ᐃᒃᓯᕙᐅᑕᖅ ᐊᒻᒪᓗ ᐊᐅᓚᑦᑎᔨᒻᒪᕆᒃ 

ᐱᓕᕆᕕᐊ ᐊᕙᑎᓕᕆᔨᒃᑯᑦ


ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ

ᓄᓇᕗᑦ ᒐᕙᒪᒃᑯᑦ

